
Jarraipen handia izan du kaleratutako langileen berronartzearen  
eta borroka sindikalaren alde LABek Imegar S.A.n deitutako grebak 

Laudioko enpresaren zuzendaritzak LABeko delegatu bat kaleratu zuen apirilaren 2an eta beste langile bat 11an, 2 
kaleratu 9 egunetan. Langileek greba hasi dute, apirilaren 12an eta 15ean kontzentrazioak egin ondoren, langile 
bien berronartzearen eta borroka sindikalaren alde. Imegar S.A.ko zuzendaritzak ateratako komunikatuari 
dagokionez, zenbait kontu argitzeko eta bere jarrera argi uzteko beharra ikusten du LABek.  

Delegatuaren kaleratzea zehapen-espediente bat ireki ziotelako izan zen. Zehapen-espediente batek hainbat 
motatako faltak ekar ditzake, adibidez, enplegu- eta soldata-zehapenak, edo kaleratzea. Alegazioak egin daitezke 
edo ez, baina behin eta berriz egin dira bilerak kaleratzearen aurretik, eta hauetan zuzendaritzak behartu egin nahi 
izan du delegatua. 

Beste langilearen kasuan, ez da aldez aurreko espedienterik egon, zuzeneko kaleratze bat baino ez. 

Batzarrean emandako informazioa enpresaren onurei lotutako akordio ekonomiko bati buruzkoa izan zen. Eta ez da 
izan beste langile soil batena, enpresako gerentearena baizik. Ez da inoiz bere datu pertsonalei buruz hitz egin, eta ez 
da informazioa zabaldu Imegarreko lan-esparruaz eta langileez haratago. Gainera, informazioa soilik ahoz eman zen. 

Dokumentu hori ez zaio inoiz enpresari eskatu. Izan ere, zuzendaritzak ez du inoiz informaziorik eman horrelako 
akordioak daudela edo onurei lotutako akordioak daudela jakinarazteko. Aldiz, behin baino gehiagotan eskatu 
du LABek dokumentazio ekonomikoa, gardentasuna egongo balitz zuzendaritzak entregatu zezakeena. 

Irabazien banaketaren informazioa gainerako langileengana heldu denean hartu ditu enpresak neurri hauek, LAB 
ordezkariak egindako lan sindikalaren aurreko errepresalia direnak, honek garrantzi sindikaleko informazioa 
lankideekin partekatzea baino egin ez duenean. 

Halaber, LABek adierazten du enpresan zenbat eta gardentasun eta informazio gehiago izan, orduan eta fede on 
handiagoa izango dutela bi aldeek. 

Azkenik, kaleratzeak guztiz neurrigabeak direla uste du LABek, eta enpresari eskatzen dio gatazka hau amaitzea nahi 
badu, langileak berriz onartzeko. LAB prest agertu da enpresarekin hitz egiteko, baina sindikatuarekin harremanetan 
jarri ez direla adierazi du. 

Egoera horren aurrean, greba abiarazi zuten atzo Imegar S.A.ko langileek, lankideak berriz onar ditzaten. Erantzun 
zabala izan zuen. Gaur osteguna, kontzentrazioa egin dute langileek Laudioko Herriko plazan eta bihar ostirala, 
apirilaren 19an, manifestazioa egingo dute Laudioko lantokitik hasita, 12:30ean. 

Euskal Herrian, 2024ko apirilaren 18an 


